Seguridade e saude laboral para traballadores/as maiores de 55 anos: riscos novos e emerxentes

T+55, Xénero' e envellecemento no eido laboral: unha aproximacién
dende a prevencion de riscos laborais

No presente artigo pretendemos aproximarnos as consecuencias sobre a saude que no
eido laboral ten a interseccién entre xénero e envellecemento, asi como esbozar alguns
apuntamentos sobre as actuaciéns ao respecto
no dmbito da prevencion de riscos laborais.

Ser muller e ser maior son variables xeradoras de
discriminaciéons e desigualdades en todos os
ambitos da vida, tamén no laboral. Polo tanto,
dende o enfoque preventivo resulta necesario
analizar ambas as duas como factores de risco
cuxa confluencia pode afectar negativamente &
salde das traballadoras. De feito, as
investigacions realizadas indicannos que as
desigualdades de xénero increméntanse coa idade, incidindo sensiblemente na xeracion
de riscos para as mulleres. Alguins dos aspectos mais relevantes son:

e Segregacion horizontal. Na actualidade os homes e as mulleres estan expostas no
traballo a riscos diferentes, froito dunha segregacidon ocupacional horizontal, que se
concreta na existencia de sectores feminizados, principalmente relacionados co sector
servizos, como sanidade, educacién, administracidon, coidados ou hostaleria.

Nestes sectores os traballos tefien factores de risco especificos, como a repeticion, a
monotonia, esforzo estdtico, multiples responsabilidades simultdneas..., cunha
inaxeitada organizacidn do traballo na maioria das ocasiéns.

A diferenza dos homes, que maiormente se concentran en traballos nos que os
factores de risco tefien que ver coa seguridade e polo tanto cos accidentes de traballo,
as mulleres presentan problemas de saude que aparecen de xeito lento e progresivo,
como aqueles froito de alteraciéns musculoesqueléticas en extremidades superiores e
cervicais e alteracidns circulatorias, asi como de indole psicosocial. Estes danos tefien
un periodo de latencia prolongado e unha etioloxia multicausal, onde se combinan
diversos factores de risco laboral e tamén extralaboral para seren xerados.

Asi pois, nas mulleres prevalece o desgaste fronte ao accidente. E o desgaste, tanto
fisico como psiquico ou social, implica unha maior probabilidade de agravamento dos
danos & saude en idades avanzadas.

Ill

e Segregacion vertical. Refirese ao denominado “teito de cristal”, ou mesmo “chan
pegaifiento”, que por diversas causas ou combinacién delas, limita as posibilidades de
ascenso as mulleres, e pon limites as suas carreiras profesionais. Neste sentido,
engadindo o factor idade, as mulleres temos mais problemas para o ascenso a idades
inferiores que os homes. Nas sociedades occidentais, as mulleres son consideradas

“maiores” ou “vellas” antes que os homes, engadindose unha maior discriminacién por

L A efectos deste artigo, a categoria xénero ha de entenderse ao longo do texto na stia acepcion clasica,
dentro do binomio xerarquico home/muller.

idade as xa de por si complicadas posibilidades das mulleres para prosperar na sUa
profesién ou oficio.

e Diferenzas salariais. A brecha salarial entre mulleres e homes, aumenta coa idade.
Este feito trae como consecuencia importante a maior pauperizacion das mulleres
maiores: posto que a maioria das pensidns contributivas dependen do salario dos
ultimos anos traballados, os ingresos das mulleres son cada vez mais baixos. A isto hai
gue sumar os efectos da maior incidencia do traballo temporal e parcial, que tamén
repercute negativamente no tamafio das pensidns, posto que dependen dos anos
totais de servizo prestados na vida profesional.

e Dobre presenza. A dobre presenza, ou dobre xornada, que combina o traballo
asalariado coa maior carga extralaboral das mulleres nas responsabilidades domésticas
e de coidados, é tamén un factor do que se ven mais claramente as consecuencias no
proceso de envellecemento das mulleres. O predominio abrumador das mulleres como
provedoras de asistencia persoal informal empeora notablemente as condiciéns de
saude ds que se chega a maiores idades no eido laboral, e interacciona tanto coa
situacién de precarizacion laboral (maior opcidn por traballos temporais e parciais,
maiores dificultades para o ascenso e desenvolvemento profesional...) como de
precarizacion da xubilacién (maior pobreza das mulleres maiores).

e Empregabilidade. Como xa dixemos, a discriminacion por idade intersecciona coa
discriminacion de xénero e faise moito mais acusada nas mulleres que nos homes. Os
datos mostran que as mulleres de maior idade tefien mais dificultades para atopar un
traballo. Nas sociedades occidentalizadas e capitalistas, cunha obsesiva cultura da
xuventude e da beleza, a vellez aséciase a fealdade e & incapacidade; e as mulleres se
lles considera vellas, e polo tanto menos atractivas, a idades moito mais temperas que
os homes. Algunhas investigacions demostran que, en épocas de crise e en paises con
alto nivel de desemprego, as empresas tefien maiores facilidades para descartar
arbitrariamente demandantes de emprego simplemente basedndose en caracteristicas
como o xénero e a idade, antes que nas suas capacidades e habilidades.

Chegado este punto, resulta necesario sinalar que, na prdctica preventiva, os riscos aos
gue se expofien as mulleres no lugar de traballo seguen sendo a miudo pouco coiiecidos
ou ignorados. E se combinamos o factor xénero co factor idade, multiplicase a
invisibilidade das condicidns reais de traballo de quen se atopan nesa interseccion.

Ademais, o tipo de danos a saude relacionados co feito de ser muller e de ser maior —que
como vimos tefien que ver moitas veces con factores ergondmicos, psicosociais e tamén
extralaborais— atopan moitos atrancos para seren identificados como danos derivados do
traballo, xa que a cultura e o enfoque preventivo estan principalmente orientados a
proteccion dos riscos de seguridade e as suas lesidns mais visibles, isto é, aos accidentes
de traballo. O falso enfoque “neutro” aplicado na seguridade e salde no traballo -que
toma ao home branco, occidental, heterosexual e de media idade como medida de todo
ser humano-, subestima a magnitude dos riscos que afectan as mulleres de mais idade, e

non permite visibilizar os danos. Como resultado de todos estes sesgos, producese un
importante déficit de conecementos e, polo tanto, de practicas preventivas axeitadas.

En definitiva, falta integrar as diferentes dimensidns relativas & diversidade humana -
xénero, idade, etnia ou raza, identidade sexual, contexto social e cultural, etc.- na
avaliacién dos riscos, na aplicacion das medidas preventivas e nos mecanismos de
compensacion, de xeito que se tefian en conta as particularidades de quen participa do
mercado laboral, no caso que nos ocupa, das mulleres de maior idade?.

No eido laboral, a interseccidon das variables de xénero e envellecemento debe ser tida en
conta polos diferentes actores laborais, a Administracién Publica e os seus Organismos
competentes en materia preventiva, e os Servizos de Prevencidon e profesionais da
prevencion de riscos laborais.

Na nosa opinidn, a xestion preventiva de factores de risco como o xénero e o
envellecemento -e as suas interseccions- debe ser abordada de xeito holistico, actuando
cando menos nos seguintes niveis:

e Recofiecemento e cofiecemento. E preciso recofiecer a situacién de ignorancia e
invisibilidade a que tradicionalmente foron sometidos danos 4@ saude derivados do
traballo provocados por estes factores de risco. Ademais, é urxente fomentar a
investigacion e a realizacion de estudos -dende unha perspectiva feminista e
interseccional’- gue permitan cofiecer os mecanismos que actlan na xeracion de
certos riscos e as condicions de traballo reais nas que se atopan colectivos como o de
mulleres de maior idade, a fin de desefiar politicas, campafias, ferramentas

metodoldxicas e medidas preventivas.

E preciso tamén ter en conta estas dimensiéns & hora de realizar recollidas de datos,
control estatistico, estudos epidemioldxicos, elaboracién de normas preventivas e
limites de exposicidn, etc.

e Formacién. E fundamental incentivar a formacién dos principais actores e axentes da
seguridade e saude no traballo. Facemos especial mencion do persoal dos Servizos de
Prevencion e das administracions publicas, principais encargados de facilitar, controlar
e propofer as actuacidns en materia preventiva ao interior das empresas. Tal
formacidén persegue desembocar na concienciacidn sobre a necesidade de adoptar un

2 Por exemplo, en canto & dimension de xénero, a stia incorporacion a xestion preventiva non vai mais
ald, no mellor dos casos, de contemplar as situacions de embarazo e lactancia especificas das mulleres,
descoidando outros aspectos e problemas, como o0s xa relatados, que repercuten na sua calidade de vida
e, polo tanto, na sua saude.

% A interseccionalidade é a teoria socioléxica que examina como diferentes categorias de discriminacion
construidas social e culturalmente (como raza, xénero, idade, relixién, nacionalidade, identidade sexual,
etc.), interactian en mudltiples niveis simultaneos, contribuindo a unha sistematica desigualdade social.
Este sistema de opresion afecta asi as oportunidades econémicas, politicas e sociais das persoas que se
atopan nos puntos de interseccion entre desigualdades concretas. Ainda que a teoria interseccional
naceu no ambito feminista como unha exploracién das opresions vividas polas mulleres negras na
sociedade, hoxe en dia é aplicada a todo tipo de persoas e a moitas interseccions de filiacions de grupos
humanos.

enfoque sensible ao xénero e ao envellecemento en todos os aspectos da xestidn
preventiva.

¢ Implementacién. Para levar 4 practica unha xestién preventiva que tefia en conta o
xénero e o envellecemento, é importante fuxir de abstraccidons e xeneralizacidns que
poden resultar paralizantes e que limiten as actuaciéns ao plano meramente formal.

Neste sentido, propofiemos:

o Deseflar e desenvolver ferramentas metodoloxicas verdadeiramente Utiles,
facilmente aplicables, como guias, protocolos, listas de chequeo, etc.

o Realizar campanas de inspeccion de riscos especificos, nomeadamente
organizativos, ergondmicos e psicosociais, tendo en conta os sectores e actividades
feminizadas, e controlar o grao de cumprimento das empresas das suas obrigas ao
respecto da poboacidn traballadora especialmente vulnerable e da adecuacién dos

postos de traballo.

o Asegurar a calidade das actuaciéns dos e das profesionais da prevencién de riscos
laborais ao respecto da elaboracion de avaliacidéns de riscos que tefian en conta
todos os factores de risco realmente existentes en cada posto de traballo, ademais
da deteccidn de traballadoras e traballadores en situacidns de especial dificultade.

o Garantir que a vixilancia da salde sexa realmente especifica e tefia en conta os
factores de risco reais cos que se convive en cada posto de traballo, en base a unha
avaliaciéon de riscos de calidade.

o Poiier verdadeiramente en practica o feito de dar voz e escoitar o que tefien que
aportar quen desempefia os traballos -no caso que nos ocupa, as mulleres de
maior idade-. As sdas opinidns, experiencias, conecementos e capacidades deben
ser reflectidas en todos os ambitos da xestion preventiva.

En definitiva, dende o momento en que entendemos a salude das persoas como o seu
estado de benestar tanto fisico como psiquico e social, a Prevencién de Riscos Laborais ten
a responsabilidade de ter en conta nas sUas analises todas as caracteristicas que poden
condicionar o desempefio de traballadoras e traballadores. Isto é, dende a perspectiva
preventiva hai que incluir como variables de andlise dos riscos e da sla prevencion a
diversidade humana -identidades de xénero, orixes étnicas, grupos de idade, capacidades

especiais, etc.-, e as situacions reais de desempeiio do traballo.

Sé podemos atopar solucidns e subsanar situacidns que son recofecidas.

